
जिसका उत्‍तर 26 मार्च, 2018 को दिया जाना है ।
.....
भारत-भूटान नदी आयोग
3506. श्री मानस रंजन भूनिया: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या भारत-भूटान नदी आयोग का गठन किया गया है; 
(ख) 
यदि नहीं, तो उपर्युक्त आयोग का अब तक गठन न किए जाने के क्या कारण हैं; और 
ग) 
केंद्र सरकार भूटान से आने वाली नदियों के कारण होने वाली भीषण बाढ़ से पश्चिमी बंगाल के उत्तरी भाग को किस तरह से सुरक्षित रखने का विचार रखती है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) से (ग) बाढ़ प्रबंधन मसलों पर विचार विमर्श करने के लिए भारत और भूटान के बीच द्विपक्षीय व्यवस्था है। इनमें (i) दोनों सरकारों द्वारा वर्ष 2004 में गठित बाढ़ प्रबंधन संबंधी संयुक्त विशेषज्ञ समूह जिसका उद्देश्य भूटान से निकलकर भारत में आने वाली नदियों द्वारा बार-बार आने वाली बाढ़ के संभावित कारण और प्रभाव तथा उपयुक्त सुधारात्मक उपायों की सिफारिश करना है और (ii) भारत और भूटान की साझा नदियों के संबंध में बाढ़ पूर्वानुमान के लिए जल मौसम विज्ञानीय आंकड़े एकत्र करने और उनकी समीक्षा करने के उद्देश्य से वर्ष 1979 में गठित संयुक्त विशेषज्ञ दल, शामिल हैं।

